
Rietvallei – Ons gee om 

Horison Sorgsentum 
 

Soos meeste van ons al weet is Horison is ‘n stimulasie- en versorgingsentrum vir 

erg en uitermatig gestremde kinders / persone.  Almal het breinskade en party is 

ook liggaamlik gestremd. Sommige is ook blind. Die sentrum is uniek vanweë die feit 

dat daar voorsiening gemaak word vir kinders van alle ouderdomme wat onopleibaar 

gestremd is. 

Die sentrum is in 1980 gestig met die doel om dagsorg en terapeutiese dienste aan 

kinders te verskaf. Die sentrum kan 40 kinders en 12 personneellede akkommodeer. 

Horison is ’n geregistreerde NGO (Non-Government Organisation) en NPO (Non-

Profitable Organisation). Die staat subsideer slegs die kinders, maar nie die ongeveer 

9 voltydse personeellede se salarisse nie. 

 

Tydens ons 2021 AJV is daar weereens besluit om die sentrum te ondersteun deur 

onder andere ons kerkkollekte wat ingesamel is, aan hul te skenk. Maar a.g.v. die 

Covid regulasies en beperkings, het ons dit veilig beskou om nie hierdie jaar die 

tradisionele oorhandigings funksie te hou nie. So is ons bydrae ter bedrag van R 3 

800 oorbetaal met die onderstaande dekkingsbrief, soos op 7 September 2021.  

Die sentrum se dankie-sê skrywe volg daarna: 



Horison Sorgsentrum 

 

07 September 2021 

Goeie more Rina en personeel 

Aangeheg ‘n donasie ter waarde van R 3 800 vanaf jul kampvriende by SAWA 

Rietvallei.  

 Ons vertrou dit kan so bietjie van jul finansieële las verlig in hierdie moeilike 

pandemie tyd. As gevolg van die Covid regulasies het ons dit goed gedink om nie 

hierdie jaar ‘n funksie te hou nie, maar belowe om op te maak sodra moontlik!  Dra 

ons groete en dank oor aan elkeen van jou besonderse personeel wat hierdie spesiale 

versorgingswerk met al hul liefde afhandel. 

  

Vriendelike groete 

Tjaart Klaasen 

Nms SAWA Rietvallei 

 

 



Horison Sorgsentrum 

 

 

______________________________________________________________________ 

8 September 2021 

Goeie more vriende van Horison 

Baie baie dankie vir julle mildelike donasie van R 3 800. Soos ek voorheen genoem 

het, sukkel ons vanjaar oneindig baie om kop bo water te hou. 

Ouers het hulle werk verloor en kan nie die sentrumfonds betaal nie.  Ons beheerraad 

het 2 weke terug 'n gholfdag gehou om ons fondse aan te vul. Ongelukkig kon ons die 

afgelope 2 jaar nie fondsinsamelings hou nie a.g.v. die Covid-regulasies. 

Ons vertrou egter op ons Hemelse Vader wie ons nog nooit in die steek gelaat het 

nie. 

Dra asseblief ons seënwense oor aan al julle lede en pas julleself op - hierdie Covid 

is gevaarlik!! 

Groete 

Rina 

 


